
Jahon miqyosida mamlakatlar ijtimoiy-iqtisodiy va siyosiy-madaniy
rivojlanishining jadallashuvi, fugarolik jamiyatini barpo etish uchun ijtimoiy faol
fugarolar hamda raqobatbardosh, yuqori saviyali mutaxassislarni tayyorlash zarurati
dolzarb ahamiyatga ega. Aynigsa, raqamli qishloq xo‘jaligini tashkil etish va undan
foydalanishda bo‘lajak mutaxassislarning zamonaviy texnika va texnologiyalardan
foydalanish ko‘nikmasini rivojlantirish, aqlli qishloq xo‘jaligi texnologiyalaridan
foydalanish ahamiyat kasb etadi.

Jaxonda ta’lim tizimidagi o‘zgarishlar, shu jumladan distansion ta’lim va
onlayn kurslar va innovatsion pedagogik metodlar agronomlar uchun yangicha o’qish
usullarini ishlab chiqishni va kasbiy kompetentliklarni rivojlantirishni talab qilmoqgda.
integrativ yondashuv nazariy va amaliy bilimlarni muvaffaqiyatli birlashtirishga
yordam beradi.

Respublikamizda  qishloq xo‘jaligi  ta’limi  va ilm-fanini yanada
rivojlantirishning ustuvor yo‘nalishlari etib sohada innovatsion resurslar va tejamkor
texnologiyalarni qo‘llash, ragamlashtirilgan agrotexnologiyalarni joriy qilish

bo‘yicha zamonaviy bilimlarga ega bo‘lgan kadrlar tayyorlashga alohida e’tibor

qaratilmoqda. “Qishloq va suv xo°‘jaligi tarmogqlarini oliy ma’lumotli yuqori malakali
kadrlar bilan ta’minlashni yanada takomillashtirish chora-tadbirlari to‘g‘risidagi”
O‘zbekiston Respublikasi Vazirlar Mahkamasining qarorida qishloq va suv xo‘jaligi
sohasidagi oliy ta’lim muassasalari pedagog-kadrlarini ilmiy tadqiqotlarning ustuvor
yo‘nalishlarini tanlash va shakllantirishga jalb etish, innovatsion loyihalarida ishtirok
etishlart muhim vazifa sifatida belgilangan. Agronomlarning innovatsion usullari,
o‘zgaruvchan klimat sharoiti va resurslardan samarali foydalanish talablarining
oshishi agronomlarning yangi bilim va ko‘nikmalarga ega bo‘lishini taqozo etadi. Bu,
o‘zaro integratsiyalashgan ilmiy va amaliy yondashuvlar asosida mutaxassislarning
tayyorgarligini yaxshilashga ko‘maklashadi.

Agronomning kompetensiyasining eng zarur komponentlaridan biri — kasbiy
bilim va amaliy ko‘nikmadir. Agrar fanlar asoslarini bilish va bu bo‘yicha chuqur
bilim, iglim va tuproq sharoitlarini tahlil qilish qobiliyati va ularga mos
texnologiyalarni tanlash lozim. Kompetensiyaning kasbiy, maxsus, ijtimoiy,
umummadaniy, shaxsiy va individual turlari mavjud bo‘lib ular bir-biri bilan uzviy
alogadorlikdadir. Kompetensiyaning ko‘p qirrali va xilma-xilligi ekanligi shaxsining
kasbiy faoliyatida yaqqol namoyon bo‘ladi. O‘quv-biluv qobiliyati, ijtimoiy faollik,
axborot mo‘lligi, kommunikativlik yoki nizoga moyillik kabi jihatlar agranom
kompetensiyasining muhim mezonlaridir. Kompetensiya (lot.Competo erishyapman,
munosibman, loyigman) u yoki bu sohadagi bilimlar, tajriba degan ma’nolarni
anglatadi. Kompetensiya (lot Competere layoqatli, munosib bo‘lmoq) shaxsning biror
bir sohadan xabardorlik, shu sohani bilish darajasi.

Kompetentlik ma’lum holat xususida to‘g‘ri mulohaza yuritishga imkon
beradigan bilimga ega bo‘lish, dalil isbotli fikr, kishining muayyan sohada saviyasini
ifoda etadigan atama. Kompetentlik shaxs xususiyatlari va holatining murakkab
majmui bo‘lib, ma’lum sohadagi bilim, ko‘nikma va tajribani mujassamlashtirishdir.
Kompetentlik insonga muayyan masalalarda fikr bildirishi, ma’lum qarorlarni ishlab
chiqishda ishtirok etish yoki mustaqil ravishda qaror gabul gilish imkonini beradi.

Oliy ma’lumotli mutaxassis shaxsiga va ularning faoliyatiga qo‘yilayotgan

zamonaviy talablar asosida ta’limni modernizatsiya qilish, yangilash hamda ta’lim

mazmunini izchil rivojlantirib borish bilan bir gatorda, bo‘lajak mutaxassislarga
belgilangan malakaviy talablarni ham shaxs va jamiyat extiyojlariga muvofiq
izchil takomillashtirib borish zarurati mavjud.

Shaxsning shakllanishini shaxsning o"zaro mos tarzda bajarilgan ijodiy faoliyat
va 1jodiy mahsulotlarni yaratish borasidagi rivojlanishi sifatida belgilash mumkin.
Ushbu jarayonning sur®ati va qamrovi biologik va ijtimoiy omillar, shaxsning faolligi
va kreativ sifatlari, shuningdek, mavjud shart-sharoit, hayotiy muhim va kasbiy
shartlangan hodisalarga bog'liq. Zamonaviy sharoitda hodimning kreativlik
sifatlariga ega bo'lishi taqozo etadi.

So'nggi yillarda etakchi xorijiy mamlakatlarning ta’lim tizimida o’quvchi va
Bo'lajak hodimlarda kreativlik sifatlarini shakllantirish masalasiga alohida, jiddiy
e’tibor qaratilmoqda.

